
Nd. 366. Frumvarp til laga [163. mál]
um breyting á lögum nr. 93 5. júni 1947, um aðstoð til vatnsveitna.

Flm.: Björn Fr. Björnsson, Daniel Ágústinusson, Halldór Ásgrimsson,
Óskar Jónsson.

1. gr.
1. mgr. 4. gr. laganna orðist svo:
Styrkur rikissjóðs nær til greiðslu hluta af kostnaði við stofnæðar, aðaldreifi-

æðar, vatnsgeyma, dælur og jarðboranir. Styrkurinn nemi þó aldrei meira en helm-
ingi alls kostnaðar.

2. gr.
5. gr. laganna orðist svo:
Heimilt er rikisstjórninni fyrir hönd ríkissjóðs að takast á hendur sjálfskuldar-

ábyrgð gegn tryggingum, sem hún metur gildar, á nauðsynlegum lánum, sem sveitar-
stjórn kann að taka til að koma upp vatnsveitu samkvæmt 2. og 3. gr. þessara
laga. Má ábyrgðin og styrkur samkvæmt 4. gr. aldrei fara sameiginlega yfir 90% af
stofnkostnaði allrar veitunnar.

3. gr.
Lög þessi öðlast þegar gildi.

Greinargerð.
Frumvarp þetta er endurflutt. Siðast er það var til umræðu á Alþingi, árið 1964,

var þvi visað til ríkisstj órnarinnar til athugunar.
Með þvi, að ekkert hefur heyrzt frá rikisstjórninni um málið, svo að okkur

flm. sé kunnugt, þykir okkur rétt að flytja það af nýju.
1 lögum nr. 93 5. júni 1947 er kveðið á um efnahagslega aðstoð ríkissjóðs við

sveitarfélög, sem koma sér upp vatnsveitum. Enn fremur eiga ákvæði laganna við
um vatnsveitufélög, sem stofnuð eru samkvæmt vatnalögunum frá 1923.Heimilt er að
veita úr ríkissjóði styrk, sem nema má allt að helmingi kostnaðar við stofnæðar,
vatnsgeyma, dælur og jarðboranir.
Löggjöf þessi hefur um margt reynzt hin nýtasta og gert ýmsum sveitarfélög-

um og vatnsveitufélögum fært að stofna til vatnsveitugerðar, sem að öðrum kosti
hefði reynzt þeim erfitt eða ókleift.
Að fenginni reynslu af framkvæmd laganna hefur þó komið i ljós, að eðlilegt

má telja, að lögunum verði breytt til annars horfs um nokkur atriði. Skulu þau
rakin nokkru nánar.

Styrkurinn úr rikissjóði getur orðið æði takmarkaður og langt fram yfir það,
sem ætla má, að löggjafinn hafi hugsað sér, þegar svokölluð stofnæð er einungis mill
hluti alls vatnsveitukerfisins. Þá koma aftur á móti svokallaðar aðaldreifiæðar
snemma til og verða í rauninni höfuðhluti dreifilinukerfisins. Miðast þá styrkurinn
aðeins við stofnæðina sjálfa, en hún er sá hluti vatnsæðar, sem liggur frá vatns-
bóli eða upptökum vatns að fyrstu greiningu. Þannig er stofnæð skilgreind af hálfu
þeirra aðila, sem styrkjum úthluta. Skal lít af fyrir sig eigi dregið i efa, að þessi
túlkun sé rétt. En auðséð er hins vegar, að þegar svo stendur á um stofnæð, er
nauðsynlegt, að styrkurinn nái einnig til aðaldreifilinukerfisins, ef verulegt gagn á
að verða að. Slik aðstaða getur hæglega komið til, og eru þess dæmi bæði i kaup-
túnum, þorpum og ekki hvað sízt Í sveitum, þar sem strjálbýlt er og dreifingarkerfið
er víðáttumikið. Við þessar aðstæður getur framkvæmd vatnsveitugerðar stöðvazt
eða orðið ónóg, nema riflegur styrkur komi til. Skortir þannig heimild i lögunum til
nauðsynlegrar aðstoðar, þegar þörf hennar er hvað brýnust. Til þess að bæta nokkuð
úr í þessu efni leggjum við flm. frv. til, að styrkur úr rikissjóði skuli einnig ná til
aðaldreifiæða.

Þá þykir okkur flm. rétt að setja inn i lögin ákvæði á þá leið, að ábyrgð sú,
sem ríkissjóði er heimilt að veita sveitarstjórnum vegna vatnsveítugeröar, sé sjálf-
skuldarábyrgð. Lög um ríkisábyrgðir gera ráð fyrir þvi, að ábyrgð rikissjóðs sé
einföld, nema sérstaklega sé fram tekið. Vatnsveitugerðir eru mikilsverðar fram-
kvæmdir i þágu almennings. Er þVÍærin ástæða til þess, að ríkissjóður beri þyngri
ábyrgð en ella.
Að lokum er lagt til i frv., að hækkuð verði ábyrgðar- og styrksfjárhæðin sam-

eiginlega upp i allt að 90% af stofnkostnaði allrar vatnsveitunnar.
Ljóst er, að frv. þessu, ef að lögum verður, þurfa að fylgja stórhækkaðar

fjárveitingar til vatnsveitna. Á fjárlögum fyrir árið 1966 eru f þessu efni ætlaðar
1.8millj. kr. Þessi fjárhæð vegur að sjálfsögðu Iítt á móti þörfinni eins og er, hvað
þá siðar. Hér þarf stórátaks og tillagið að margfaldast.

Um það munu allir samdóma, að vatnsveitumál séu ein veigamestu hags-
munamál sveitarfélaga og rikissjóði beri að koma til aðstoðar, svo að um muni.

ÞVi er það von okkar flm., að þessu frv. verði nú vel tekið og málinu síðan
fylgt myndarlega eftir með nauðsynlegum fjárveitingum.


